
DDS fonksyone antanke ajans 
prensipal eta a ki reprezante enterè 
moun andikape yo pandan l ap bay 
enfòmasyon ak sipò pou amelyore 
sante, edikasyon, travay, lwazi ak 

angajman sosyal, tout sa pandan l ap 
asire reprezantasyon nan politik ak nan 

pwosesis priz desizyon.  

NJ ABLE: Achieving a Better Life 
Experience (Reyisi yon Eksperyans 
Lavi ki Miyò)
Antanke ajans eta prensipal pou plan 
ABLE New Jersey a, NJ ABLE, DDS pataje 
enfòmasyon, li ofri asistans teknik epi li 
fè prezantasyon sou sijè a toupatou nan 
tout eta a. NJ ABLE ofri moun andikape ki 
kalifye yo mwayen pou yo fè epay lajan 
nan kad depans ki an rapò ak andikap yo 
nan kont epay ki vin ak avantaj fiskal san 
yo pa pèdi kalifikasyon yo pou pwogram 
asistans ki enpòtan tankou Revni Sekirite 
Siplemantè (Supplemental Security 
Income, SSI) ak Medicaid.

Fè demann kopi papye yo pa imèl sou: 
dds.publications@dhs.nj.gov

NJ RESOURCES 
DDS ofri gid sa yo nan lang Anglè ak 
Panyòl, sou kopi papye epi nan fòma 
elektwonik:



AKSÈ | EGALITE | ENKLIZYON



APWOPO NOU
Sa Nou Fè
Divizyon Sèvis pou Moun Andikape 
(Division of Disability Services, DDS) la 
ofri yon mwayen aksè inik a moun k ap viv 
nan New Jersey k ap chèche enfòmasyon 
sou pwogram, sèvis ak sipò ki disponib 
pou rezidan ki andikape yo. Pandan l ap 
konsantre l sou pwomosyon otonomi pou 
moun ki andikape nan tout aspè nan lavi a, 
DDS gen objektif pou li senplifye pwosesis 
pou moun sa yo jwenn enfòmasyon ak 
sèvis, epi tou li vle amelyore fason moun sa 
yo benefisye aksè, egalite ak enklizyon.

Ki Moun nou Desèvi
DDS desèvi moun tout laj ak moun ki soufri 
tout andikap nan tout teritwa eta a, epi li 
se ajans prensipal eta a pou moun ki gen 
andikap fizik yo.

PWOGRAM AK SÈVIS
Enfòmasyon ak Sèvis Oryantasyon
DDS konekte moun k ap kontakte l nan 
telefòn yo ak Espesyalis Resous Kominotè 
ki sètifye pwofesyonèlman, ki resevwa 
fòmasyon espesyal nan sèvis pou andikap, 
epi ki:

	● Enfòme ak edike moun sou sèvis ki 
disponib nan tout eta a

	● Verifye moun pou konn si yo kalifye 
pou sèvis ak sipò ki apwopriye

	● Ede nan pwosesis yo epi ki konekte 
moun yo ak pwogram ansanm ak sèvis 
ki baze sou bezwen endividyèl yo

	● Patisipe nan aktivite kominotè ak 
diskou angajman konsènan andikap nan 
tout eta a

	● Travay nan patenarya ak kèk pwogram 
avantaj tankou NJ WorkAbility ak 
Managed Long Term Services and 
Supports (MLTSS)

Fon pou Chòk Twomatik nan Sèvo 
(Traumatic Brain Injury Fund, TBI FUND)
Gras ak TBI Fund, DDS ofri rezidan New 
Jersey ki gen tout laj epi ki siviv yon chòk 
twomatik nan sèvo opòtinite pou yo jwenn 
aksè a sèvis ak sipò ki an rapò ak chòk 
twomatik nan sèvo yo bezwen pou viv nan 
kominote a. Fon an achte sipò ak sèvis pou 
ankouraje otonomi epi amelyore kalite lavi 
lè sèvis asirans, resous pèsonèl, ak/oswa 
pwogram piblik pa disponib pou satisfè 
bezwen sa yo. Yo itilize yon pati nan Fon an 
pou sipòte edikasyon piblik, sansibilizasyon 
ak estrateji prevansyon ki an rapò ak TBI.

Pwogram Sèvis Asistans Pèsonèl (Personal 
Assistance Services Program, PASP)
Gras ak PASP, DHS ofri yon pwogram 
Asistans Swen Pèsonèl (Personal Care 
Assistance, PCA) ki fèt pou konpanse depans 
sèvis PCA pou granmoun ki gen andikap fizik 
pèmanan epi ki angaje nan aktivite tankou 
travay, lekòl ak aktivite volontè. Antanke 
enstitisyon k ap ofri anplwa, patisipan yo 
itilize yon bidjè mansyèl pou anboche asistan 
ki pral ofri sèvis PCA ki adapte ak orè ak 
bezwen yo, pandan jiska 40 èdtan pa semèn. 
Apre patisipan yo fin peye pati pa yo nan 
depans lan selon revni yo, yo kapab itilize rès 
revni yo pou lòt depans vital pandan PASP 
an ap kouvri depans swen pèsonèl yo.

Inisyativ Sante ak Byennèt pou 
Andikape yo (Disability Health & 
Wellness Initiatives, DH&W)
DDS kolabore avèk moun ki ap redije règ 
ak prensip yo, edikatè sante yo, ajans piblik 
ak prive yo ansanm ak ekspè nan domèn 
sante ak byennèt yo pou devlope inisyativ 
sou teritwa eta a nan lide pou ankouraje 
moun yo viv yon vi ki sen ak fè prevansyon 
kondisyon segondè pou moun ki andikape. 
Ale sou sit entènèt nou an pou jwenn plis 
detay sou inisyativ aktyèl ki pi ba yo: 
●	 Amelyore Aksè a Sèvis ak Sipò 

Egalego, Kalite Siperyè, ki baze sou 
Prèv pou Moun ki se rezidan nan New 
Jersey k ap viv ak yon TBI

●	 Anpeche Ka Vyolans ak Abi Kont Fanm 
ki Andikape

●	 Pwogram Sibvansyon pou Kominote 
ki Sen sk Enklizif (Inclusive Healthy 
Communities Grant Program, IHC), 
yon inisyativ eta a finanse DDS te lanse 
pou amelyore sante moun ki andikape 
nan tout teritwa New Jersey an gras ak 
kreyasyon kominote ki sen ak enklizif 
kote y ap viv la.


